
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

ՈՐՈՇՈՒՄ

 14 դեկտեմբերի 2012 թվականի №530Ա
քաղ. Երևան

ՇԱՐԺԱԿԱՆ ԿԱՊԻ ՀԵՌԱԽՈՍԱՀԱՄԱՐՆԵՐԻ ՏԵՂԱՓՈԽԵԼԻՈՒԹՅԱՆ ՀԱՄԱԿԱՐԳԻ ՆԵՐԴՐՄԱՆ ՍԿԶԲՈՒՆՔՆԵՐԻ ԵՎ ԺԱՄԱՆԱԿԱՑՈՒՅՑԻ ՄԱՍԻՆ

Հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 1-ին հոդվածի 1-ին մասի 1-ին, 2-րդ և 4-րդ կետերը, 5‑րդ հոդվածի 1-ին մասի 1-ին կետի ա), գ) և դ) ենթակետերը, 2-րդ կետի ե) և ժգ) ենթակետերը և 4-րդ կետը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Սահմանել, որ «ԱրմենՏել», «Ղ-Տելեկոմ» և «Օրանժ Արմենիա» փակ բաժնետիրական ընկերությունների (այսուհետ` օպերատորներ) կողմից հանրային էլեկտրոնային հաղորդակցության շարժական կապի (այսուհետ` շարժական կապ) հեռախոսահամարների տեղափոխելիության (այսուհետ` հեռախոսահամարների տեղափոխելիություն) համակարգի ներդրումը իրականացվում է հետևյալ սկզբունքների հիման վրա.
3)  շարժական կապի հեռախոսահամարների տեղափոխելիության համակարգը գործարկվում է 2014 թվականի հունվարի 1‑ից.
4) շարժական կապի հեռախոսահամարների տեղափոխելիության համակարգի տեխնիկական մոդելը հիմնվում է զանգերի ուղղակի երթուղավորման (բոլոր զանգերի հարցման (All Call Query)) մեթոդի և տեղափոխված հեռախոսահամարների կենտրոնացված տվյալների բազայի (այսուհետ` բազա) ներդրման վրա.

5) բազայի ստեղծումն ու կառավարումն ապահովում է օպերատորների հիմնադրած ոչ առևտրային կազմակերպությունը.
6) բազայի ստեղծման, դրա տեխնիկական, ֆինանսական առաջադրանքների լուծման և հետագա վարման նպատակով կազմակերպվում և իրականացվում է մրցութային գործընթաց, այդ թվում` ոչ առևտրային կազմակերպությունը մշակում է մրցութային փաթեթ, հայտարարում և անցկացնում է բազայի մատակարարի ընտրության մրցույթ.

7) մրցութային փաթեթը և մրցույթի արդյունքները հաստատվում են, իսկ բազայի մատակարարի ընտրությունը կատարվում է Հայաստանի Հանրապետության հանրային ծառայությունները կարգավորող հանձնաժողովի (այսուհետ` հանձնաժողով) նախագահությամբ, Հայաստանի Հանրապետության տրանսպորտի և կապի նախարարության (համաձայնությամբ) ու օպերատորների մասնակցությամբ ստեղծված համակարգող խորհրդի (այսուհետ` համակարգող խորհուրդ) կողմից. 
8) շարժական կապի բաժանորդների վերաբերյալ բազայում ներառվող տվյալների պաշտպանվածությունն ապահովում է ոչ առևտրային կազմակերպությունը.

9) հեռախոսահամարի տեղափոխելիությունը բաժանորդների համար իրականացվում է անվճար՝ միայն ստացող օպերատորին դիմելու միջոցով, ոչ ուշ, քան 3 աշխատանքային օրվա ընթացքում, հետագայում հանձնաժողովի սահմանած ժամանակացույցի համաձայն նվազեցվելով մինչև մեկ աշխատանքային օր:
2. Հաստատել օպերատորների կողմից շարժական կապի հեռախոսահամարների տեղափոխելիության համակարգի ներդրման ժամանակացույցը` համաձայն հավելվածի:

3.  Սույն որոշումն ուժի մեջ է մտնում ստորագրման պահից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ

 ՀԱՆՁՆԱԺՈՂՈՎԻ ՆԱԽԱԳԱՀ՝
 Ռ.ՆԱԶԱՐՅԱՆ 

 ք. Երևան

14 դեկտեմբերի 2012թ. 
 ժամը 1600

Ժամանակացույց
Օպերատորների կողմից շարժական կապի հեռախոսահամարների տեղափոխելիության համակարգի ներդրման
	Գործողություններ
	Պատասխանատու
	Կատարման վերջնաժամկետ

	1. Համակարգող խորհրդի ստեղծում
	Հանձնաժողով
	1 մարտի 2013 թ.

	2. Հեռախոսահամարների տեղափոխելիության կանոնների մշակում, հանրային քննարկում և ընդունում 
	Հանձնաժողով
	1 ապրիլի 2013 թ.

	3. Ոչ առևտրային կազմակերպության հիմնադրում
	Օպերատորներ
	1 մայիսի 2013թ.

	4. Մրցութային փաթեթի մշակում
 
	Ոչ առևտրային կազմակերպություն
	1 հունիսի 2013 թ.

	5. Մրցութային փաթեթի հաստատում
	Համակարգող խորհուրդ
	1 հուլիսի 2013թ.

	6. Մրցութային գործընթացի կազմակերպում և մրցութային հայտերի ստացում
	Ոչ առևտրային կազմակերպություն
	1 սեպտեմբերի 2013թ.

	7. Մրցույթի արդյունքների հաստատում և Բազայի մատակարարի ընտրություն
	Համակարգող խորհուրդ
	1 հոկտեմբերի 2013թ.

	8. Բազայի ստեղծում, թեստավորում, փորձնական գործարկում և ընդունում
	Ոչ առևտրային կազմակերպություն
	31 դեկտեմբերի 2013 թ.

	9. Կենտրոնացված տվյալների Բազայի գործարկում
	Ոչ առևտրային կազմակերպություն
	1 հունվարի 2014 թ.

